
B E L A J A R
M A T E M A T I K

S A M B I L  B E R M A I N
B E R S A M A  P E L A J A R

M R I Q
Alhamdulillah dengan izin Allah
SWT, JSKM telah berjaya
mengadakan satu program
pembelajaran berasaskan
permainan bersama pelajar-
pelajar dari Maahad (Tahfiz)
Riyadhil Quran (MRIQ), Sungai
Petani, Kedah. Melihat impak
yang positif kepada pelajar-
pelajar MRIQ daripada program
Gamification of English,
Mathematics & Science pada
tahun 2022, JSKM mengambil
inisiatif meneruskan program
seumpama itu bersama dengan
pelajar-pelajar tersebut.
Program pembelajaran ini yang
telah berlangsung pada hari
Jumaat, 17 Mei 2024 yang lepas
bertempat di UiTM Cawangan
Pulau Pinang merupakan
anjuran bersama Akademi
Pengajian Bahasa (APB), Kelab
Bahasa Inggeris dan JSKM. 

Oleh: Siti Mariam binti Saad

Seramai 21 orang pelajar MRIQ berumur antara 9 -

17 tahun menyertai program ini. Pelajar MRIQ

tersebut yang telah dibahagikan kepada empat

kumpulan turut dibantu oleh empat orang pelajar

UiTM yang bertindak sebagai fasilitator. Program

pembelajaran berasaskan permainan ini diadakan di

dalam bentuk permainan stesen yang mana stesen-

stesen ini menggabungkan dua subjek iaitu

Matematik dan Bahasa Inggeris.

JSKM menyediakan dua jenis permainan

berasaskan Matematik iaitu Mathsticks

Puzzle dan Sudoku. Pelajar-pelajar MRIQ

begitu teruja dengan permainan yang

disediakan di stesen JSKM. Mereka

menunjukkan kerjasama yang baik dalam

kumpulan masing-masing semasa

menyiapkan permainan Sudoku atau ‘puzzle’

yang disediakan. Apa yang lebih mengujakan

adalah sikap pelajar-pelajar MRIQ ini yang

tidak berputus asa dan cuba berusaha untuk

membuat yang terbaik dalam menyiapkan

permainan Sudoku atau ‘puzzle’ tersebut.

Sedikit saguhati diberikan kepada mereka

selepas selesai melaksanakan dua tugasan

tersebut. 

Program ini walaupun dijalankan dalam tempoh yang singkat iaitu selama 2 jam

sahaja, diharap pelajar-pelajar MRIQ mendapat pendedahan secara khusus

berkenaan pembelajaran Matematik. Diharapkan juga melalui program ini,

kemahiran Matematik mereka dapat ditingkatkan secara tidak langsung. Semoga

program seumpama ini dapat memberikan manfaat kepada semua yang terlibat

dan dapat diteruskan lagi pada masa hadapan. 

